
INNOVATSION IQTISODIYOT 

Annotatsiya: Maqolada inson kapitaliga investitsiyalarni yo‘naltirishning mohiyati o‘rganilgan hamda bu investitsiyalarning 
innovatsion iqtisodiyot sharoitida mamlakat taraqqiyotiga ta’siri tadqiq etilgan. Shuningdek, inson kapitaliga investitsiya 
kiritishning asosiy yo‘nalishlari tahlil etilgan. Ish so‘ngida mavzuga doir xulosa va tavsiyalar shakllantirilgan.

Kalit	so‘zlar: inson kapitali, investitsiya, iqtisodiy o‘sish, innovatsiya, samaradorlik, daromad, xarajat, mehnat unumdorligi, 
sarmoya,	ilm-fan,	ilmiy-tadqiqot	ishlanmalari,	innovatsiya	resurslari,	innovatsiya	natijalari.

Abstract:	The	article	discusses	the	essence	of	investing	in	human	capital	and	examines	the	impact	of	these	investments	
on	the	development	of	the	country	in	the	context	of	the	innovative	economy.	The	main	directions	of	investment	in	human	
capital	are	also	analyzed.	At	the	end	of	the	work,	conclusions	and	recommendations	on	the	topic	were	formed.

Key	words:	human	capital,	investments,	economic	growth,	innovations,	efficiency,	income,	expense,	labor	productivity,	
capital, science, research and development, innovation resources, innovation results.

Аннотация:	 В	 статье	 рассматривается	 сущность	 инвестиций	 в	 человеческий	 капитал	 и	 исследуется	 влияние	
этих	инвестиций	на	развитие	страны	в	условиях	инновационной	экономики.	Также	проанализированы	основные	
направления	инвестиций	в	человеческий	капитал.	По	итогам	работы	были	сформированы	выводы	и	рекомен-
дации	по	теме.

Ключевые	 слова:	 человеческий	 капитал,	 инвестиции,	 экономический	 рост,	 инновации,	 эффективность,	 доход,	

K I R I S H
Innovatsion iqtisodiyot mamlakatni ilmiy-texnologik va ijtimoiy-iqtisodiy taraqqiyotini belgilashda innovat-

siyalar	oqimiga	asoslanadi.	Mazkur	sharoitda	xodimlar,	ularning	bilimi	va	tajribasi	moliyaviy-iqtisodiy	faoliyat-
ning muhim omilidir. Mamlakatning jahon iqtisodiyotiga globallashuvi sharoitida yangi axborot resurslari va tex-
nologiyalaridan	foydalanish,	iqtisodiyotning	yangi	sohalarini	rivojlantirish	zamon	talabiga	aylanadi.	Bu	esa	o‘z	
navbatida inson kapitalini rivojlantirishga bo‘lgan ehtiyoj ham yildan-yilga ortib borishiga o‘z ta’sirini ko‘rsatadi. 
Shu sababli bugungi kunda inson kapitaliga investitsiya kiritishga qaratilgan chora-tadbirlarni ishlab chiqish va 
amalga	oshirish	davr	talabidir.	Bu	borada	muhtaram	Prezidentimiz	Sh.M.Mirziyoev	ta’kidlaganlaridek,	“Inson	
kapitalini	rivojlantirish	va	kreativ	yosh	avlodni	tarbiyalash	–	O‘zbekiston	o‘z	oldiga	qo‘ygan	strategik	vazifalardan	
biridir.	Biz	hamma	uchun	ochiq	va	sifatli	ta’limni	kambag‘allikka	barham	berish,	xalq	farovonligini	oshirish	va	
barqaror iqtisodiy o‘sishga erishishning eng samarali omili, deb bilamiz. Mamlakatimiz oxirgi yillarda bu borada 
katta tajriba to‘pladi – ta’lim tizimi tubdan o‘zgarmoqda. O‘tgan olti yilda maktabgacha ta’limdagi qamrov  
21	foizdan	70	foizga,	oliy	ta’limda	esa	9	foizdan	38	foizga	yetdi.	2030-yilga	qadar	har	bir	bolaning	bog‘chaga	
qatnashi,	maktabni	bitirayotgan	har	ikki	o‘quvchining	biri	esa	oliygohda	o‘qishi	uchun	imkoniyat	yaratiladi”	 [1]. 
Texnologik jarayonlarning muntazam yangilanib borishi, innovatsion rivojlanish va intensiv iqtisodiy o‘sish omil-
larining tobora oshib borayotganligi mazkur jarayonlarga tezkor moslasha oladigan, malakali kadrlarga bo‘lgan 
talabni yanada oshirmoqda. Shu boisdan ham mamlakatimizni 2030-yilgacha rivojlantirishning huquqiy asosi 
hisoblangan	Yangi	O‘zbekiston	Taraqqiyot	strategiyasida	“...inson	kapitalini	rivojlantirish”	eng	ustuvor	yo‘nalish-
lardan	biri	sifatida	e’tirof	etilgan	[2]. Mazkur holat respublikamizda inson kapitalini rivojlantirishga davlat siyosati 
darajasida e’tibor qaratilishi va bu maqsadlarda salmoqli investitsiyalar qilinishidan dalolat beradi. 

Inson	kapitalidan	samarali	foydalanish	tashkilotning	iqtisodiy	o‘sishini	ta’minlaydi,	uning	faoliyati	samara-
dorligini	oshiradi.	Inson	kapitali	to‘g‘ridan-to‘g‘ri	kapital	sifatida	to‘g‘ri	ishlatilsa,	qo‘shimcha	foyda	keltiradigan	
maxsus resurs shaklida namoyon bo‘ladi. Bu esa, o‘z navbatida, inson kapitalini rivojlantirish iqtisodiy taraqqi-
yotning	asosiy	omili	sifatida	yuzaga	chiqishi	shart	ekanligini	ko‘rsatmoqda.	Iqtisodiyoti	rivojlangan	mamlakat-
larda	milliy	boylikdagi	inson	kapitali	ulushi	80	foizgachani	tashkil	etadi.	Shu	jihatdan,	jahonning	taraqqiy	etgan	
mamlakatlarida inson kapitalini rivojlantirishga alohida e’tibor qaratilmoqda.

A D A B I Y O T L A R  S H A R H I
Inson	kapitali	va	unga	kiritilgan	investitsiyalar	borasida	bir	qator	olimlar	tomonidan	turlicha	fikrlar	bildirilgan.	

XVIII asrda zamonaviy iqtisodiy nazariyaning asoschilaridan biri Adam Smit inson kapitalining ahamiyati haqida 
o‘zining	“Aholi	daromadlarining	 tabiati	va	sabablarini	o‘rganish”	asarida	shunday	yozgan	edi:	uning	fikricha,	
asosiy	kapital	nafaqat	mehnat	mashinalari	va	asboblari,	 foydali	binolar	va	yerdan,	balki	“jamiyatning	barcha	
a’zolari	yoki	aholining	orttirilgan	va	foydali	qobiliyatlaridan	ham	iborat”.	Bu	qobiliyatlar	nafaqat	ularni	egallagan	
shaxsga tegishli, balki shu bilan birga shaxs mansub bo‘lgan butun jamiyat boyligining bir qismiga aylanadi. 
“Ishchining	epchilligi	va	mahoratini	mehnatni	qisqartiruvchi	yoki	yengillashtiruvchi	ishlab	chiqarishdagi	mashina	
va	uskunalar	nuqtayi	nazaridan	qarash	mumkin.	Ular	ham	ma’lum	xarajatlarni	talab	qilsada,	foyda	bilan	birga	
bu xarajatlarni qoplaydilar [3]. 

1950-1960-yillarda	 iqtisodchilar	mehnat	bozoriga	yangicha	nazar	 tashlagach,	 inson	kapitalini	 tadqiq	qil-
ishda	 inqilob	yuz	berdi,	deb	yozadi	 inqilob	hammualliflaridan	biri	Geri	Bekker.	Daromaddagi	 farqlar,	birinchi	
navbatda,	ishchilar	“yaxshi”	yoki	“yomon”	ishlarni	bajarayotganini	aks	ettiradi	deb	taxmin	qilish	o‘rniga,	inson	
kapitali yondashuvi daromadlar birinchi navbatda ishchilarning o‘z malakalari va bilimlariga qancha sarmoya 
kiritganligini	o‘lchaydi,	deb	 faraz	qildi.	Ushbu	fikrga	ko‘ra,	daromad	 ta’lim	va	o‘qitishga	qo‘yilgan	mablag‘lar	
miqdori	bilan	ortadi.	Ushbu	talqinda	“yaxshi	ish	o‘rinlari”	inson	kapitaliga	katta	miqdorda	sarmoya	kiritgan	ish-
chilar tomonidan to‘ldiriladigan ishlardir, deb ta’kidladi [4].

Inson	kapitaliga	inqilobiy	qarashlar,	G.Bekkerdan	tashqari,	iqtisodiyot	bo‘yicha	Nobel	mukofoti	sovrindor-
laridan	biri	Teodor	Shults	va	mehnat	iqtisodiyoti	asoschilaridan	biri	J.Minserning	tadqiqotlarida	ham	asoslandi.	
Shunday qilib, Shultsning inson kapitali haqidagi ishidan oldin, iqtisodiy rivojlanish adabiyotlarida asosiy e’tibor 
jismoniy kapitalni to‘plashga qaratilgan edi. Biroq, Shults tadqiqot e’tiborini ko‘nikma va bilimlarga sarmoya 
kiritishga	qaratdi,	chunki	uning	fikricha,	ular	iqtisodiy	rivojlanish	uchun	juda	muhim	edi	[5].

Shaxsiy	inson	kapitalining	to‘planishi	individual	iqtisodiy	o‘sishga	(daromadning	o‘sishiga)	olib	kelganidek,	
xuddi	shu	narsa	tegishli	ijtimoiy	yoki	milliy	agregatlar	bilan	sodir	bo‘ladi,	deb	yozgan	Minser.	U	inson	kapitalining	
o‘sishi	iqtisodiy	o‘sishning	ham	sharti,	ham	natijasi	ekanligini	ta’kidladi.	Inson	kapitali	nafaqat	mavjud	bilimlarni	
uzatishni, balki innovatsiyalar va texnik o‘zgarishlar manbai bo‘lib xizmat qiladigan, ishlab chiqarishning barcha 
omillarini harakatga keltiradigan va global iqtisodiy o‘sishni ta’minlaydigan yangi bilimlarni shakllantirishni ham 
o‘z ichiga oladi.

Minser shuningdek, ish haqining olingan ma’lumot va ish tajribasiga bog‘liqligini tahlil qildi. Bu munosabat 
shuni	 ko‘rsatadiki,	 inson	 yoshi	 ulg‘aygan	 sayin	 u	 o‘z	 daromadini	 (ish	 haqini)	 oshirishga	 yordam	 beradigan	
bilimlarni to‘playdi, ammo pensiyaga chiqish yaqinlashganda, o‘qitishga investitsiyalar kamayadi va ulardan 
olinadigan daromad kamayadi. Ta’lim davomiyligi va daromadning nisbiy darajasi o‘rtasidagi bog‘liqlikni aks 
ettiruvchi tenglama Minser nomi bilan atalgan bo‘lib, iqtisodiyotda eng ko‘p ishlatiladiganlardan tenglamalardan 
biriga aylangan [6].

Sun’iy	 intellektni	 joriy	 etish	 sharoitlarida	 kapitalga	 tayangan	 iqtisodiyot	 o‘rnini	 “iste’dodlar	 iqtisodiyoti”	
egallay boshlashini hisobga olsak, aynan inson kapitalini raqamli rivojlantirishga ustuvorlik berilishining zaru-
rati oydinlashadi. Bunday sharoitda mehnatga layoqatli aholini, birinchi navbatda, yoshlarni yangi texnologik 
davrda yashash va mehnat qilishga tayyorlash hamda raqamli ko‘nikmalarini doimiy rivojlantirib borish muhim 
ahamiyat kasb etadi [7].

Raqamli texnologiyalarning rivojlanishi va sun’iy intellektning joriy etilishi raqamli ko‘nikmalarni shakllan-
tirishga turtki berishi va natijada inson kapitalini raqamli rivojlantirish salohiyatini oshirishi bilan bog‘liq. Inson 
kapitalining	potensial	imkoniyatlari,	birinchi	navbatda,	inson	hayotining	har	bir	bosqichlari(oila	instituti,	ijtimoiy	
va kasbiy institutlar)da inson kapitalini rivojlantirish shartlarini belgilaydigan institutsional muhitga bog‘liq [8].

 
T A D Q I Q O T  M E T O D O L O G I YA S I

Inson kapitaliga yo‘naltirilgan investitsiyalar bo‘yicha dunyo olimlari va iqtisodchilari tomonidan olib 
borilayotgan tadqiqotlarni o‘rganish, ma’lumotlar to‘plash, to‘plangan ma’lumotlarni tahlil qilish, sintezlash, 
mantiqiy	fikrlash	kabi	iqtisodiy	tadqiqot	usullaridan	keng	foydalanildi. 

T A H L I L  V A  N A T I J A L A R  M U H O K A M A S I
Ilm-texnika taraqqiyoti va ijtimoiy-iqtisodiy rivojlanish davrida inson kapitali mamlakat kelajagini belgilay-

digan zaruriy omilga aylanib bormoqda. Inson kapitali barqaror iqtisodiy o‘sishning asosi va innovatsiyalarni 
harakatlantiruvchi kuchdir. 

Inson kapitaliga investitsiyalar – bu alohida shaxslarning qobiliyatini, uning malakasini oshirishga va rivo-
jlantirishga kiritilgan sarmoya bo‘lib, bundan ko‘zlangan asosiy maqsad mehnat unumdorligini oshirishdir [12].

Inson kapitaliga investitsiyalar shaxsning bilimi, malakasi, ta’limi va sog‘lig‘ini rivojlantirish hamda yax-
shilashga yordam berish uchun vaqt, kuch va moliyaviy vositalarni o‘z ichiga olgan resurslarni strategik taq-
simlashni	anglatadi.	Ushbu	konsepsiya	shaxslarning	o‘ziga	xos	qiymatini	tan	oladi	va	ularning	o‘sishi	va	faro-
vonligiga	 investitsiya	qilish	 natijasida	 kelib	 chiqadigan	uzoq	muddatli	 foydani	 alohida	 va	 jamiyat	 darajasida	
ta’kidlaydi.

Inson kapitaliga investitsiyalash yo‘nalishlari:

ta’lim va tarbiya tadqiqot va 
innovatsiyalar

bilim va 
ko‘nikmalarni 
rivojlantirish

inklyuzivlikni 
rag‘batlantirish sog‘liqni saqlash farovon	turmush

1-rasm: Inson kapitaliga investitsiya kiritishning asosiy yo‘nalishlari*
*Tadqiqotlar	natijasida	muallif	tomonidan	shakllantirildi.

Ta’lim	odamlarni	barkamol	va	mas’uliyatli	fuqarolar	qilib	tarbiyalash,	qadriyatlarni	tan	olish	va	o‘z	hayotini	
baholashga yordam berish orqali ularning madaniy rivojlanishiga xizmat qiladi. Ta’lim, shuningdek, odamlarning 
ishlash	va	shaxsiy	ishlarini	boshqarish	uchun	foydalanadigan	qobiliyatlarini	yaxshilashi	mumkin	va	bunday	yax-
shilanishlar milliy daromadni oshirishga yordam beradi. Zamonaviy iqtisodiyotning o‘ziga xos xususiyatlaridan 
biri	inson	kapitalining	o‘sishidir,	chunki	odamlarga	katta	sarmoya	kiritmasdan	muvaffaqiyatli	qishloq	xo‘jaligi	va	
rivojlangan sanoatga ega bo‘lish mumkin emas.

Bilim va ko‘nikmalarni rivojlantirish inson kapitaliga investitsiyalarning yana bir muhim sohasidir. Albatta, 
rasmiy ta’lim inson kapitaliga sarmoya kiritishning yagona yo‘li emas. Ishchilar, shuningdek, maktabdan tash-
qarida, ayniqsa ish joyida o‘rganadilar va o‘qitiladi. Hatto oliy ta’lim muassasalarining bitiruvchilari ham o‘qishni 
tugatganlarida aksariyat hollarda mehnat bozoriga to‘liq tayyor bo‘lmaydilar, shu sababli rasmiy va norasmiy 
o‘quv dasturlari orqali o‘z ish joylariga moslashtirilishi kerak. Ish joyida o‘qitish vaqti oddiy ishlarda bir necha 
soat,	 muhandislik	 kabi	 murakkab	 vazifalarni	 bajarishda	 bir	 necha	 yilni	 tashkil	 etadi.	 Tadqiqotlar	 natijasida	
to‘plangan ma’lumotlar shuni ko‘rsatadiki, ish joyida o‘qitish ishchilarning ishda ko‘proq tajribaga ega bo‘lishi 
natijasida oladigan daromadlarining katta miqdorda o‘sishiga zamin yaratadi. Kolumbiya universiteti iqtisodchisi 
J.Minserning	hisob-kitoblari	shuni	ko‘rsatadiki,	ish	joyida	o‘qitishga	jami	investitsiyalar	yiliga	200	milliard	dol-
lardan	ko‘proq	yoki	YaIMning	taxminan	2	foizini	tashkil	qilishi	mumkin.	

Salomatlik	va	farovonlikka	sarmoya	kiritish	ham	inson	kapitalini	rivojlantirishning	ajralmas	qismidir.	Sifatli	
tibbiy	xizmatdan	foydalanish,	profilaktika	choralari	va	sog‘lom	turmush	tarzini	targ‘ib	qilish	mehnat	unumdor-
ligini	oshirishga	yordam	beradi	va	kasallik	tufayli	yo‘qolgan	ish	kunlari	sonini	kamaytiradi.	Sog‘liqning	qoniqarsiz	
holati	unumdorlikni	pasaytiradi,	chunki	jismoniy	jihatdan	zaif	va	bemor	ishchilar	o‘z	qobiliyatlarini	to‘liq	amalga	
oshira olmaydilar, shu sababli tashkilotlar o‘z xodimlari sog‘ligiga investitsiya kiritadilar.

Tadqiqot va innovatsiya sohalari ham inson kapitaliga sarmoya kiritishda hal qiluvchi ahamiyatga egadir. 
Ilmiy-tadqiqot	va	 ishlanmalarga	 (R&D)	 investitsiyalar	 innovatsiyalar	va	 texnologik	yutuqlarni	 rag‘batlantiradi,	
iqtisodiy	o‘sishni	ta’minlaydi.	Ilmiy-tadqiqot	institutlarini	qo‘llab-quvvatlash,	ilmiy	kashfiyotlar	va	innovatsiyalarni	
rag‘batlantirish	inson	kapitalini	rivojlantirish	uchun	sharoit	yaratadi.	Ilm-fan	rivojlanishi	jarayonida	nafaqat	intel-
lektual yangiliklar hayotga tadbiq etiladi, balki bunda ishtirok etayotgan insonlarning yangi imkoniyatlari, qir-
ralari	ochiladi.	Axborot	jamiyatida	ilm-fan	inson	kapitalini	rivojlantiradi.

Bundan tashqari, ijtimoiy va iqtisodiy inklyuzivlikni rag‘batlantirish inson kapitaliga sarmoya kiritishning 
muhim	jihati	hisoblanadi.	Jinsi,	etnik	kelib	chiqishi	va	ijtimoiy-iqtisodiy	kelib	chiqishidan	qat’i	nazar,	teng	imkoni-
yatlar	va	resurslardan	foydalanish	imkoniyatini	ta’minlashga	harakat	qilish	kerak.	Inklyuziv	siyosat	va	dasturlar	
barcha shaxslarning o‘z salohiyatini ro‘yobga chiqarish va jamiyatga hissa qo‘shish imkoniyatiga ega bo‘lishini 
ta’minlaydi.

Inson kapitali - bu insonlarning o‘z hayoti davomida sarmoya kiritadigan va to‘playdigan, jamiyatga hissa 
qo‘shadigan	a’zo	sifatida	o‘z	salohiyatini	ro‘yobga	chiqarishga	imkon	beradigan	bilimi,	ko‘nikmasi	va	sog‘lig‘idir.	
Ovqatlanish	va	tibbiy	yordam	sifatini	oshirish,	sifatli	 ta’limni	ta’minlash,	yangi	 ish	o‘rinlari	yaratish	va	malaka	
oshirish orqali odamlarga sarmoya kiritish inson kapitalini rivojlantirishga yordam beradi, bu esa o‘ta qashsho-
qlikka barham berish va ijtimoiy jihatdan yanada yaxlit jamiyat barpo etishning kalitidir [13].

Inson kapitaliga sarmoya kiritish hukumatlar, korxonalar va jismoniy shaxslarning birgalikdagi sa’y-harakat-
larini o‘z ichiga oladi. Hukumatlar siyosatni ishlab chiqadi, ta’lim va sog‘liqni saqlash uchun mablag‘ ajratadi 
va	malaka	oshirish	uchun	qulay	muhit	yaratadi.	Korxonalar	malakali	va	g‘ayratli	xodimlar	muvaffaqiyatga	hissa	
qo‘shishini tan olib, xodimlarni o‘qitish va rivojlantirishga sarmoya kiritadilar. Shuningdek, shaxslar o‘z inson 
kapitaliga	o‘z-o‘zini	boshqarish,	uzluksiz	ta’lim	va	faol	shaxsiy	hamda	kasbiy	rivojlanish	orqali	sarmoya	kiritish-
lari mumkin. Korxona va davlat iqtisodiyotini rivojlantirish samaradorligi ko‘p jihatdan inson kapitalini rivojlanti-
rish uchun ajratilgan mablag‘lar miqdoriga, shuningdek, ushbu mablag‘larning o‘z vaqtida ajratilishiga bog‘liq. 
Ushbu	turdagi	investitsiyalar	hajmi	jihatidan	sezilarli,	uzoq	muddatli	va	ajralmas	iqtisodiy	hamda	ijtimoiy	samara	
keltiradi.	Shu	 sababli	 bunday	 investitsiyalar	 inson,	 korxona	 va	butun	 jamiyat	 nuqtayi	 nazaridan	eng	 foydali	
hisoblanadi.

Inson	kapitaliga	investitsiyalarni	oshirish	orqali	innovatsiya	resurslarining	sifatini	oshirish,	so‘ngra	ulardan	
keladigan samarani o‘sishiga umid qilish mumkin. 

X U L O S A  V A  T A K L I F L A R
Innovatsion iqtisodiyot sharoitida inson kapitaliga yo‘naltirilgan investitsiyalarning ahamiyati bo‘yicha bir 

qator	xulosa	va	tavsiyalar	shakllantirildi.	Ular	quyidagilardan	iborat:
1.	 Investitsiyalarni	 inson	 kapitaliga	 yo‘naltirish	 orqali	 aholi	 farovonligini	 oshirish	 va	 barqaror	 iqtisodiy	

o‘sishga erishishni ta’minlash mumkin. 
2. Inson kapitaliga investitsiyalar samarasining o‘sishi milliy daromadning o‘sishiga, bu esa o‘z navbatida 

mamlakatning iqtisodiy taraqqiyotiga o‘z ta’sirini o‘tkazadi. 
3.	 Inson	kapitaliga	investitsiyalar	barqaror	iqtisodiy	o‘sish,	ijtimoiy	taraqqiyot	va	individual	farovonlik	uchun	

hal qiluvchi ahamiyatga ega. 
4.	 Shaxslarning	qadr-qimmatini	tan	olish	va	ularning	rivojlanishiga	faol	sarmoya	kiritish	orqali	jamiyatlar	

yanada	farovon	va	adolatli	kelajak	yaratishi	mumkin.
5. Iqtisodiyotni rivojlantirish samaradorligi ko‘p jihatdan inson kapitalini shakllantirish va rivojlantirish 

uchun o‘z vaqtida ajratilgan mablag‘lar miqdoriga bog‘liq.
6. Innovatsion iqtisodiyot sharoitida insonlarni zamonaviy bilim va ko‘nikmalarini rivojlantirish, har tara-

flama	raqobatbardosh	kadrlarni	 tayyorlashga	 investitsiyalarning	yo‘naltirilishi	mamlakatga	uzoq	yillar	
davomida	foyda	keltiradi.

